Фестиваль “Җырлап яшик туган җирдә” 
    Бәйрәм “Аулак өй” күренеше белән башланып китә.  
Өй эче күренеше. Бер кыз җырлый-җырлый иптәш кызлары килгәнне көтә. Шул чак ишек шакыган тавыш килә, кызлар керәләр.  Кызлар җырлый-җырлый кулъяулык чигәләр, бәйлиләр.  Урамнан гармун тавышы килә, җырлап егетләр керәләр. Бер кыз: әйдәгез, уен уйнап-җырлап алабыз. 

Кызлар-егетләр “Челтәр элдем читәнгә” җырын башкаралар. 

1. Бүген авыл клубында “Җырлап яшик туган җирдә” дип исемләнгән бәйге үткәрелә, әйдәгез соңга калмыйк,  катнашып үзебезнең һөнәрләребезне күрсәтик. 
Чыгып китәләр.

(талгын гына көй яңгырый)
Алып баручы алга чыга.
А.б.  Сагыш-сагынудан туган хисләр

Уятсалар кереп төшеңә

Дәрман алып, бер рухланыр өчен

Туган ягы кирәк кешегә.

Кайгы –хәсрәт төшсә иңнәреңә,

Эшләрең гел китсә кирегә.

Авыр чакта кайтып сыенырга 

Туган ягы кирәк кешегә.
Бәхет елмаеп, шатлык килсә,

Ашлык өйсәң бөек көшелгә,

Шатлыкларны уртаклашыр өчен

Туган ягы кирәк кешегә.

Туган якта сулар һава гел саф,

Җилләре дә йомшак сирпелә.

Кендек каны тамган, тәпи баскан

Туган ягы кирәк кешегә.

Исәнмесез, кадерле дуслар. Сезне үзебезнең залларда күрүебезгә  чиксез шатбыз. Барыгызга  да исәнлек-саулык, тынычлык-иминлек, аяз күк йөзе, гаиләләрегездә муллык, бәхет телибез. Адымнарыгыз нык һәм ышанычлы, офыкларыгыз киң булсын!  Авыр, ләкин мактаулы эшегездә сезгә бары тик уңыш, сабырлык юлдаш булсын.  Ә хәзер сезнең  игътибарыгызга “Җырлап яши туган җирдә” дип  исемләнгән концерт программабызны тәкъдим итәбез.
1.  ________________________________________________
Зөһрә белән Чулпан чыгалар:

Зөһрә: Саумы,  гүзәл туган ягым, саумы бәхет биргән җирем, саумы, сайрар кошым! Тәрәзә каршыма килеп кундың да күңелне җилкендереп сайрап җибәрдең. Канатлы моңыңнан җаныма ниндидер җиңеллек бөркелде. Шулкадәр нечкәлекне, гаҗәеп нәфислекне кайлардан алдың син? Әйтмәсәң дә беләм: туган җирдән, әлбәттә. Сүзсез җырыңа сүзләр таба алмыйм, күңелем сизгәнне телем белән аңлатып бирә алмыйм. Яз кояшына, туган җир матурлыгына, аның тырыш, булдыклы хезмәтчәннәренә куанып, очына-очына   җырлый бирәсең.

Чулпан:  Күңелгә хуш килгән моңнарың гүя мине яшьлегемә алып кайта. Авылым урамнарыннан,  куаклы тау итәкләреннән, чәчәкле болыннардын урап кайткандай булам. Ул моңнарда мин тау-ташларны тишеп чыккан чишмәләр чылтыравын ишетәм. Ул искиткеч яңгырашларда  мин туган ягымда алсуланып таң атуын, моңлы азан тавышларын,  аналарның бишек җырларын, сабыйлар елмаюын, гашыйкларның серле карашларын, тормышны дәвам итәргә  әйдәүче бетмәс-төкәнмәс көчне дә күрәм. Менә ни өчен якын син миңа сайрар кошым!

 Сайра син, сайра, илһам көчем! Син килеп  сайраган тәрәзәләр аша мин туган җирем гүзәллеген тагын да яктырак күрәм. Яшисе килә, яшьнисе килә!

2. _________________________________________________________
А.б.  Туган авыл. Аның шифалы һавасы, көмеш кебек саф сулары, бер күрүдә йөрәккә дәрт өстәп, күңелләрне үстереп җибәрә торган хәтфәдәй болын-кырлары, сиңа ихластан бәхет-шатлык теләүче кешеләре үзенә тартып тора. 

 Берәүләр шәһәрдә яшәсә, без исә – гаҗәеп гүзәл авыл табигатенең моңлы һәм сихри бишегендә туып үскән табигать балалары, җир балалары. Авыл җире бер яктан сокландыргыч табигате белән аерылгысыз урын алып торса, икенче яктан, үзенең тырыш, батыр һәм чибәр уллары һәм кызлары – эш сөючән халкы белән данлыклы. Авылның өстенлеге шунда ки, монда бөтен кешелекнең яшәү чыганагы, тормыш дәвамчысы булган икмәк җитештерелә.

3. _________________________________________________
А.б.  Ява карлар, җиргә төшә,

Җәеп ап-ак җәймә

Учларыма алам гүя

Сихри энҗе төймә.
Ява карлар, җиргә төшә,
Һәр тарафта аклык

Учларыма алам,сибәм

Теләп бәхет-шатлык.

Җилләр белән  уйнап җиргә

Төшә ап-ак карлар

Кар башына кар җитә бит

Карда күрдем язлар.
4. ___________________________
А.б. Җиһанның барлык почмакларында иске елга йомгак ясалып, яңа елга яңа планнар корыла.  Яңа 2011 ел – бик үзенчәлекле ел.  Районыбыз кабат  оешуга 20 ел.
Бик матур туган ягымның

Урманнары, кырлары,

Юлның як-ягында үскән

Зифа ак каеннары

Районыбыз төзелүгә

20 генә яшь тулса да,

Тырышып уңышлар яулый

Кай тармакта булса да.

Сиңа багышладым шуңа,

Олылап , тәүге җырым,

Юбилеең белән Сине,

 Теләче туган җирем!          

5. ________________________________________

 А.б. Быел мәктәбем үзенең 90 еллык юбилеен бәйрәм итәргә әзерләнә. Аны кемнәр генә тәмамламаган. Никадәр  олы шәхесләр биргән минем туган мәктәбем.
Әй мәктәбем, изге белем йорты, 
Балачакнын гүзәл бишеге. 
Зур дөньяга алып чыккан юлга 
Озатучы тәүге ишегем. 

90 еллык гомер юлын үтеп, 
Данга күмгән матур эзең бар. 
Буыннардан буыннарга күчкән 
Зур тарихың, якты йөзең бар. 

6. ______________________________________
А.б. Күзгә төртсәң күренмәслек булып
Буран уйный,  буран котыра.

Өем-өем кар таулары ясый,

Җиргә сылый, күккә очыра.

Дингез шавыннан да көчле шавы,

Ак томаннардан да ак буран

Ап-ак өермәләр чаба алдан,

Җир өстенә ябып ак юрган.

Бар да ап-ак,  чиста ,сафлык монда,

Җир белән күк актан тоташа

Авам, торам, аклык кочып чабам;

Нинди рәхәт, нинди тамаша!

Нигәдер шул буран яраттым мин,

Котырганын, көчле дулавын,

Күз ачырмас зилзиләләр ясап,

Хисләремә охшап торганын.

Әйе, һәрбер чорның үз матурлыгы бар. Кыш үзенең әче бураннары, чатнама суыклары белән. Яз - челтерәп аккан кар сулары, тезелешеп кайткан кыр казлары белән матур. Җәйнең йөзен аллы-гөлле чәчәкләр бизи. Ә көзнең  матурлыгы ил байлыгында, мул уңышында.
7.  ____________________________________
А.б. Бер җырың – бөтен бер тормыш

Җырлап туярлык түгел.

Күңелләрдән моңнарыңны

Чорлап җуярлык түгел.

Әллә инде һәр җырыңа

Чишмәләр салдың микән.

И халкым, дәрьядай моңнар

Кайлардан алдың икән?

8.  _____________________________________

1 а.б  Әй, авылым

Гүзәл  туган ягым

Тәүге җимешләрең биргән як

Карап сиңа горур мактанабыз,

Алсу йолдызлардай янар як.

2 а.б.  Әй , авылым

Бәхетем синдә минем

Без бизибез сине гөлләргә

Эшчән халкым, син бит алып килдең,

Аны шундый матур көннәргә.

9. ______________________)______________

А.б. Җырлары булмаган халык җирдә юктыр ул, чөнки акыл югарылыгына ирешкән кеше күңелен моңлануларсыз күз алдына китереп булмый. 

        Ерак араларны җыр якынайта,

        Ерак күңелләрне җыр кавыштыра.

        Җырлыйк әле дуслар, шундый бер көч белән

        Һәрберебезне таный алсыннар

        Йөз мең телле моңнар арасында

        Безне тыңлап хәйран калсыннар. 
10. ___________________________________________
А.б. Үрләреңне менгәч, туган ягым,

        Рәшәм белән битем юдың син,

        Һәрвакытта бергә уртаклаштың

        Уртаклаштың барын-югын син

        Үрләреңә менгәч, туган ягым

         Әкрен дәшеп мине туктаттың...

         Бар җылысын тоеп яшәрмен күк

        Читкә киткәч тә мин туфракның.

Озын-озак уку вакытлары үтеп киткәннән соң,  күңелле каникуллар башлана. Ә инде каникулларда, бигрәк тә җәйгесендә авыл әбиләренә күңелле мәшакәть өстәлә. Шәһәрдән оныклары кайта. Маһикә әбинең дә оныклары кайткан. Ниләр майтарып яталар икән, карап үтик әле.  
11. __Скетч______________________________
А.б.    Күңелгә минем туган як,

Бигрәк тә якын шул син, 

Кырларың өстеннән искән

Җилләргә хәтле сусыйм.

Тезләнәм чишмәләреңә,

Бетми тик сусау гына.

Мин бит бәхетле – бары син

Бәхетле булсаң гына.

12.    ______________________________ 
 А.б.   Туган якта һәр тал җырлый,            Туган якта һәр тал җырлый,

          Үз-үзенә тын гына                            Җырлый таллар үзенчә,

         Җырлый таллар, җитә эңгер             Җырлый таллар, нишләр ярлар

         Тынмый алар, төн була.                   Беркөн җырлар өзелсә?

13. ______________________________________ ____________

А.б. Китми күңлемнән  минем һич
        Шул сөекле илкәем

        Анда сөйгән дәртле халкым,

       Анда сөйгән әнкәем.

        Анда таңнар җәйге дингез

        Балкуыннан нурлырак;

        Анда җырлар сандугачның

        Сайравыннан моңлырак.

14. _____________________________________________

А.б.        Туган як күгендә йолдызлар

Тоныкланса бер көн, нишләрмен.

Әгәр дә корыса соңгы тал,

Серемне кемнәргә сөйләрмен?

Сандугачлар бизсә бакчамнан,

Ят күрсә җиремне торналар,

Нишләрмен, кипсәләр күлләрем,

Корыса күкеле урманнар?

Тургайлар очмаса биектә,

Тозланса саф сулы чишмәләр,

Саекса илемдә елгалар,

Киләчәк буыннар нишләрләр?
15. ________________________________________
А.б. Бу кырлар, бу үзәннәрдә минем

Эзләрем бик иртә салынган;

Кайтам, кайтам туган якларыма,

Талларыма кадәр сагынган.

Бу кырлар, бу үзәннәрдә минем

Үзем генә белгән җырлар бар...

Кайтам, кайтам туган якларыма,

Ашкындырып көткән юллар бар.

16. ____________________________________________
А.б.   Кайнар хисләремне җырлар белән
Моңнар белән  сезгә тапшырам

Әнә шул җырлар, шул моңнардан

Әйтелмәгән сүзләр бар сыман

Иң зур бүләк булсын безнең җырлар

Бәхет тулсын сезнең күңелдә

Шатлыкларны уртак итик әле

Җырлый әле матур көйләргә.

17. ___________________________________________
А.б. Борчылулар, кайгыртулар читтә йөрсен
өегезгә шатлык кына ачып керсен

сау-сәламәт, нык булыгыз имән кебек

яшәгез сез бергә чакның кадерен белеп

гомерләрне айлар, еллар саный

саный аны сәгать минутлар

гомердән дә озын нәрсәләр бар

гомердән дә кыска ниләр бар

шул гомернең кадерен белеп

яшәргә дә инде яшәргә

гомер бер ул

икәү түгел гомер

яшеннәрдәй кирәк яшьнәргә

18. _______________________________________________
А.б. Кадерле дуслар. Бүгенге бәйрәм-кичәбез ахырына якынлашты  Игътибарыгыз өчен зур рәхмәт.

